
					এই পাতাটির মুদ্রণ সংশোধন করা প্রয়োজন। 
»awe ] - बांजानिब्र कुछ चूडम षर्च \ర్చి3 হয়, অথবা হাড় চূর্ণ হইয়া যায়। জীবনের পথে তুমি রেলের গাড়ি—যখন রসনারূপ এপ্লিনে ফুল ফোর্স দাও তখন এক দণ্ডের মধ্যে চোঁদ ভুবন দেখাও। কাৰ্য্যক্ষেত্রে তুমি ইলেকটিক টেলিগ্রাফ–কথাটি পড়িলে নিমেষের মধ্যে তাহা দেশদেশান্তরে চালাইয়া দাও । ভবনদীর তুমি নৌকা—অধমকে পার কর ।
তুমি ইন্দ্ৰ—শ্বশুরকুলের দোষ দেখিতে তুমি সহস্রচক্ষু; স্বামীর শাসনে তুমি বজ্ৰপাণি ; তোমার থাকিবার স্থান অমরাবতী—যেখানে তুমি সেই স্বৰ্গ ।
তুমি চন্দ্ৰ—তোমার হাসি কৌমুদী—তাহাতে মনের অন্ধকার দূর হয়। তোমার ভালবাসা অমৃত—যার অদৃষ্টে ঘটে তার সশরীরে স্বৰ্গভোগ । আর লোকে যে অনর্থক বলে তুমি পরাধীন, ঐটুকু তোমার কলঙ্ক।
তুমি বরুণ—কেন না, মনে করিলেই জলে মাটী ভিজাইতে পার । তোমার চক্ষের জল ; দেখাদেখি আমরাও গলিয়া যাই ।
তুমি সূৰ্য্য–উপরে আলোকের আবরণ, ভিত্তরে অন্ধকার বাষ্প। একদও চক্ষের বাহির হইলে দশদিক অন্ধকার দেখিতে হয়। আবার যখন মাথায় উঠ, তখন আঞ্চান করিয়া মরি—দেশ ছাড়িয়া পলাইতে ইচ্ছা করে । •
তুমি বায়ু-জগতের প্রাণ। তোমা ছাড়া হইলে কতক্ষণ বঁচি ? একদণ্ড তোমার দেখা না পাইলে প্রাণ ছটফট করে, জলে ঝাপ দিতে ইচ্ছা করে ; , আবার যখন প্রখর বহ, কার বাপের সাধ্য তোমার সম্মুখে দাড়ায় ?
তুমি যম—বেড়াইয়া আসিতে রাত হইলে । তোমার বক্তৃতা নরক—সে যন্ত্রণ যাহাকে সহ করিতে না হয়, লে পুণ্যবান—তার অনেক তপস্তা।
তুমি অগ্নি—কেন না দিবানিশি আমাদিগকে হাড়ে হাড়ে পোড়াইতেছ। তুমি বিষ্ণু-তোমার নাসিকার নখ তোমার সুদৰ্শন চক্ৰ—উহারই ভয়ে পুরুষ অসুরগণ মাথা গুজিয়া তটস্থ হইয়া থাকে। একমন একচিত্তে তোমার সেবা করিলে সশরীরে গো-লোক প্রাপ্ত হয় ।
তুমি ব্ৰহ্মা-তোমার মুখ দিয়া যাহা বাহির হয় তাহাই আমাদের বেদ —অন্য বেদ আমরা মানি না—ঋক্, যজু, সাম, অনেক দিন হইল বৈতরণী পার করিয়াছি ।
তুমি নীলকণ্ঠ-কেন না তোমার কণ্ঠ ভরা বিষ—অন্ততঃ দরিজের ভাগ্যে। পরনিন্দায় তুমি পঞ্চমুখ। স্ত্রীস্বাধীনতাবাদীরা তোমার দলবল, অতএব ভুমি फूछनांथ ।

		 এই পাতা শেষ সম্পাদিত হয়েছে ০৮:৫৯টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

